
Kristoni hengtaya swr eba ma? Gajri gwhwjwng 
swmwndw kalamnai – eba gajri gwhwni mansi? 

Makase mansifra bungw je biw iyunni somao nujagwn. Gubunfra bungw 
je gwbao bwswrni sigangnw biw gwdwni Romni somao nujadwngmwn. 
Natai Baibela fwrmaiw je biw atikalaobw dong! Baibelni bhobisot banini 
raofrao fwrwngw je be Kristo hengtani gwhwa firtimini jariminni jwbtha 
jataifrao geder rwkwmwi gelegwn. Biw swr bikou nwng mitigou na? Nwng 
rwkhaywi mitigou na? Nwngw mitinangwn, manwna jeblasim be gajri 
gwhwkou nwng mitinai nonga, oblasim jwbtha jataifwrkou 
nwng bujinw hanai nonga. Bidibla boini krui mitinw gwsw 
janai Study Guides-ni takwi tam tim jadw!

Be Study Guide –a Baibelni bijab, Daniel 7 Balabao 
hwnai bwswnkou fwrmainai jagwn arw beao 
rwkhaywi arw gwrwnti jaya jase Kristoni hengtakou 
fwrmainai jadwng. Natai be gibi sinaiti lo. Unni 
aidafwrao bini kamanifra gaswibw mulugao rwkhaywi 
nujagwn. Atikalao nwng ma dihungwn bikou nwng 
mwjang mwnnai nongabw janw hagou eba duku 
mwnnwbw hagou, natai onnanwi gwswao laki je 
Daniel 7 ni batraya Jisunifrai fwidwng, jaia nwngkou 
onw. Be gwnangtar aidakou bujinaini takwi gwtouwi 
jaonaiao Iswrjwng dwiden janw aros kalamdw. Be 
aidakou forai naini sigang Daniel 7 balabkou gwsw 
hwnanwi foraigrwdw. 

Jwrwi Daniel bijabni 7 balaba jagaijenw, Daniel nabia lwitwnifrai 
mabrwi junarfwrkou gakangbwnai nuyw. Bhobisot banini raoao, 
mase junarni wngtia ma? Lwitwni wngtia ma? 
“Be brwi junarni manea benw, firtimiao brwini raijwfwr” (Daniel 7:23). “Dwia jabai ... 
gwbang hadorfwr, mansifwr, harifwr, arw raofwr” (Nujahojanai 17:15).

Finnai: Mase junarni wngtia mwnse raijw eba hador. Dwini wngtia gwbang mansifwr eba gwbang onjimani 
subungfwr.

Daniel 7 balabni mabrwi junarfwrni wngtia mwnbrwi hadorfwr  
(17, 18 sirifwr). Babil-a, gibi raijw (Daniel 2:38, 39), beni nerswn-a 
mase singho Daniel 7:4. (Jeremia 4:7; 50:17, 43, 44 koubw naidw.) 
“Bajw daoni gangfwrni” wngtia ma? 2 siri-ni “mwnbrwi barfwrni” 
nerswn-a ma? 

“Fwrbua nwngswrni jenga gubun jatikou labwgwn ... ar kurua bajwni sapnaibadi biswrw nwngswrkou 
nua nuslaba akromon kalamgwn” (Huda Bijap 28:49). “Birgwnfwrni Fwrbua bebadi hwndwng: ... ar 
geder bar hungkaya firtimini rugungnifrai jangkri kangdwng. Bi somao Fwrbujwng dantarjanaifwrni 

sohofra firtimini farse rugungni frai gubun farseni rugungsim hayao gwglwisw nanwi 
tagwn. Biswrni junwi raobw gaplungnai nonga, eba biswrni sohofra butumjanai 

nonga, eba fobjanaibw nonga; biswrw 
hani sayao gwbwrki badi jagwn” 
(Jeremia 25:32, 33).

Ma hadora mufurkou fwrmaiw (Daniel 7:5)?  
Mufurni kugayao mwntam kamiharani wngtia ma? 

Finnai: Kurua bajwni ganga gwkrwikou 
fwrmaiw. (Jeremia 4:13;  
Hubakkuk 1:6-8 kou naidw.) 
Barhungkafra nanglainai, daorao-daosi, arw 
songhar janaikou fwrmaiw.  
(Nujahojanai 7:1-4 koubw naidw).

Finnai: Daniel 8 kou foraidw. Nwjwrhw je 8 balabni junarfra 7 
balabao hwnai junarfwrjwng rujunai jadwng.  
Daniel 8:20 bises kalamnanwi Media ar Persiani mungfra 
je hadorni unnifrai bwrma fanta ongkarw – be jabai, 21 siriao 
hwnai Grik raijw. Media-persiani raijwa nwini raijw – biw 
(Daniel 7) ao hwnai Mufurni eke gwhw. Be hadormaya 
mwnnwi hanjafwrni subungfwrjwng fosong jadwngmwn. 
(Daniel 7:5 ao hwnai Mufurni nerswn hwnai badi gibiao 
Mediaya farseting ujikang grwdwngmwn), natai Persianfra 
unao bwlwgrasin jadwng (bekou Daniel 8:3 ao menda 
fantani nwini gonga “gwjousin” joubai).Kugayao mwntam 
kamiharani wngtia mwntam gwhwgwra raijwfwr Lydia, Babil 
arw Misor hador.Jaifra Media ar Persiajwng gaglwb jadwng 
mwn.

Romni Hadormaya 10 Raijwfwrao Gaosradwng

VISIGOTHS Spain

ANGLO-SAXONS England

FRANKS France

ALEMANNI Germany

BURGUNDIANS Switzerland

LOMBARDS Italy

SUEVI Portugal

HERULI Fujabai

OSTROGOTHS Fujabai

VANDALS Fujabai

Grik, tamti raijwkou (Daniel 8:21), mwnbrwi ganggwnang arw 
mwnbrwi korofwr gwnang lokra jwng fwrmaidwng (Daniel 7:6). 
Gangfra ma fwrmaiw? Mwnbrwi korofra ma fwrmaidwng? 

Romni Hadormakou, brwiti raijw, lohani hatai arw ji gongfwr 
gwnang rakhos jwng rujunai jadwng (Daniel 7:7). Gongfwrni 
wngtia ma? 

Finnai: (Mwnnwi ganggwnang, Sinho) ni krui mwnbrwi gangfra jwbwrt 
gwkrwiywi hadorfwrkou geder Alexanderni gaglwbnaikou fwrmaiw 
(Jeremia 4:11-13). Alexander twinaini unao bini raijwmaya mwnbrwi 
raijwfwrao bahagw jayw bikou mwnbrwi koroni lokrajwng fwrmaidwng. 
Hadormani mwnbrwi raijwao bahagw janai Alexanderni sabrwi gahai 
mwntrifra: Cassander, Lysimachus, Ptolemy, arw Seleucus.

Finnai: Ji gongfwrni wngtia ji rajafwr eba raijwfwr beyw jwbnaiao musuka kulumgra Romnifrai gaosrabwnaini 
(Daniel 7:24). (Be ji raijwfra Daniel 2:41-44 sirifrao fwrmainai musukani atingni ji asifwr.) Osur mansifra 
horkhabwi Romni Hadormayao habhwinanwi saglwbdwng arw gaoswrni mansifra hadormani kona farseting 
thahwidwng. Be Ji harifwrni gejerao sni harifra atikalni Swnap Europe-ni hadorfwrao ujikangdwng, befwrni gejerao 
mwntam hadorfra “fujabai” arw songhar kalamjabai. Beni unaoni aidayao bi hadorfwrni swmwndwi fwrmainai jagwn 
jaifra fujabai.

(Daniel 7) bhobisot baniao ma jabaow? 
“Angw gongfwrkou naibai tafunaiaonw, bifwrni gejerao undwi gong ongkar baobai, 
ar bini takwinw sigangni gongtam gongfwrkou bokonai jabai; ar be gongao mansini 

mogonni soman tainwi mogonfwr dong, ar geder geder batrafwr bunggra kougabw 
dong” (Daniel 7:8).

Kristoni hengtakou sinainw takwi Baibela rwkhaywi dintidwng na? 
Ou. Daniel 7 ao Iswrni raoa Kristo hengtani dain akol-akukou fwrmaidwng, jen jwng 
bikou sinainw hanaiao rwkha janw hayw. Arw makase mansifra be switwkou mitinaini 
unao duku nangnw hagou, oblabw jwng Iswrni fwrmainai switwkou najaonw dhwrwmia 
janangou. Da jwng be dain dintinaifwrkou nailangdwni.

Finnai: “Undwi gongni” gwhwa unao nujayw. 
Jwngw bikou sabodanwi sinai nangwn manwna 
Baibelao hwnaibadi akol-akukou naibla biw 
Bhobisot bani arw jariminao Kristoni hengta. Bikou 
sinai naiao jebw gwrwnti janw nanga.

Finnai:
A.	  �Undwi gonga “beaoni gejerao  

ujikangwn” – biyw, 10 gongfwr befwrw 
Swnap Europe-ni raijwfwr (Daniel 7:8). 
Obla biw Swnap Europe-ao mwnse fica 
hador jagwn.

B.	  �Be fica hadorni gahai gagi bungraya sase 
mansi (Daniel 7:8).

C.	  �Be gwhwa mwntam hadorfwrkou  
khagwn eba funanwi fwjwbsrangwn  
(Daniel 7:8).

D.	  �Be gwhwa Ji raijwfwrni krui  
faraktimwn (Daniel 7:24).

E.	  �Be gwhwa Iswrni bicafwrni jenga  
daoha nangwn arw nasoigwn  
(Daniel 7:21, 25).

F.	  �Be Romni hadorma –brwiti raijwnifrai 
ujikangwn (Daniel 7:7, 8).

G.	  �Bwswrtam adha Iswrni raiotfra bini  
sasonni singao tananggwn  
(Daniel 7:25).

H.	  �Be Iswrni jenga “geder batra bungwn” eba 
nindigwn (Daniel 7:25 KJV).  
Nujahojanai 13:5, ao Baibela bungw be 
eke gwhwanw “Iswrni jenga geder batra 
bungw arw neusiw”

I.	  �Be “somfwr arw ayenfwrkou swlainw 
najagwn” (Daniel 7:25).

8 Pope-ni gwhwa be batrafwrjwng gwrwb jwbw na? 

Baonw nanga – Kristoni  
hengtakou sinainw takwi be  
gaswibw sinaitifra twngwi  
Baibelnifrai fwidwng. Befra mansini sannai eba 
dihunnaini nonga. Jarimin lirgiria tabwinw be gwhwkou 
fwrmaigwn, manwna befwr dintinaifra Pope-ni gwhw jwng lo tik 
gwrwbw. Natai rwkha janaini takwi, fwijwng sabodanwi gaswibw dain 
dintinaifwrkou mwnfa mwnfa anjart kalamnanwi nailangdwni. Sondeho  
jananwi thanaini takwi gwswao gwnw gwtw janw nanga.

Finnai: Ou – Be gaswibw batrayao gwrwb jwbw. Fwi jwng katiao rwkhaywi naini:

A.	  �Be Swnap Europe-ni 10 Raijwfwrnifrai ujikangdwng. Buhum kourangni baidibla Pope-ni gwhwa 
Rom-ao, biw Swnap Europe-ni bikhayao –Italy hadorao.

B.	  �Be gwhwni gahai gagia sase houa mansi bini takwi bungraya binw. Papacy -Roman 
Ketholikni kantia be Baibelni bwswnkou furaywi gwrwb hwyw manwna bini gahai gagia sase houa mansi 
arw biw – pope – binw beni takwi batra bungra.

C.	  �Mwntam Raijwfra bufujananwi pope-kantikou jouga hwnaini takwi lama dihunnai 
jadwng. Swnap Europe-ni Maharajafra gwbangsinanw Ketholikfwrmwn arw biswrw pope kantikou 
hefajab kalamwmwn. Bifwrni gejerao mwntam arian raijwfra bini hengtamwn – Vandals, Heruli, arw 
Ostrogoths. Binikainw, Ketholikni maharajafra kouse jananwi biswrkou songhar kalamjwbnw tiranta ladwng. 
Dr. Mervyn Maxwell, biw sase dhwrwmni pondit arw jarimin lirgiri, biw bini bijab, God Cares Volume 1. 
Page 129, “Ketholik Maharaja Zenoa (474-491) Ostrogothsfwrjwng 487 ao mwnse treaty kalamdwngmwn, 
beni gejerjwng 493 ao Arian Heruli raijwkou songhar kalamnai jadwng. Arw Ketholik maharaja Justinianna 
(527-565) Arian Vandals raijwkou 534 ao fwjwbsrangdwng arw 538 ao Arian Ostrogothsni gwhwkou 

fwjwbsrangdwng. Be jariminni jatai janaia Daniel 7:8 ni gongtam gongfwrkou bokonai janaini 
bhobisot banini raoa jafungsarbai – bifwrw Heruli, Vandals, arw Ostrogoths – rwdanifrainw 

bukujabai.” Be aidayao pope kantini gwrwb naikou sinainw hanaia gudu nonga.

D.	  �Be gwhwa gubun raijwfwrni krui faraktimwn. Pope kantia 
be batrayao rwkhaywi gwrwbw, manwna songsarao be mwnse 
dhwrwmni gwhwao nujadwng arw be gubun 10 raijwfwrni badi 
songsarik rajkantini lo nonga.

E.	  �Be gwhwa Iswrni bicafwrni jenga daoha nangwn arw 
nasoigwn. Bi mwndlini tar nasoinaikou boibw mitiw, arw pope-a 
bw be jataikou gonainanwi layw. Jarimin lirgirifra rwkhaywi fwtaiw 
je Ketholik mwndlia dhwrwmni aidayao komwiblabw 5 crore 
subungfwrni jiukou fwjwbsrangdwng. Beao jwng beni mwnnwi 
fwrmanfwrkou hwdwng:
1.	 �“Mansini tangnan thasandiao gubun afadfwrkou nagar nanwi 

Romni mwndlia boini krui barasin dai gwiyi twikou fosordwng, 
beni berekaywi raobw jarimin gwrwng Protestantfra swngnai 
nonga.” 1

2.	 �In The History of the Inquisition of Spain, D. Ivan Antonio 
Liorente-a Spain hadorao lo nasoijanaini onjimakou dihunnw: 
“31,912 subungfra dosi kalamjadwng arw orjwng caotar 
jadwng,” arw 241,450 subungfra dosi kalamnanwi “ gwbrap sasti” 
hwjadwng.

Sabodan arw Sintakalamnaini Batrafwr
Manwna jaibw sannw hagou je jwng fica gongkou Baibelao bijirnanwi sinaitihwnaikounw jwngni angw 

Kristiankou akromon kalamdwng hwnnanwi sangwn, onnanwi gwswao laki je bhobisot banini raoa bi 
mwndlini kantikousw bekeonai jadwng, bi mwndlini swdrwmafwrkou nonga. Gaswibw mwndlifwrao 

nonggubwigou fwtaigra Kristianfwr dong, bijwng lwgwseao Ketholik mwndliaobw. Daniel 7 ni 
balaba mwnse bisarni radab arw gwbang dhwrwmni songsthafwrkou arw mwndlifwrkou gebeng 
kalamnainitakwi Iswrni rao, manwna biswrw mwdai-daorai kulumgra dhwrwmjwng gwbang 
batrafrao gwrwblaibai.
Bhobisot banini Raoa Gaswibw Dhwrwmni Gwrwntifwrkou Dintiw

Gubun bhobisot bania Protestant mwndlifwrni arw Ihudi dhwrwmni gwrwntifwrkou dintiw. 
Gaswibw dhwrwmao Iswrni switw bicafwr dong. Jebw dhwrwmni jaya manw Iswrni 

switw bicafra Iswrni gwtar raoni gejerjwng gebeng kalamnaikou oraibw gurwi 
gwswjwng najaogwn arw biswrw gaoswrni kwmakou fangtenai nonga arw 

Iswrni berekaywi gaoswrni gwswkou gwra kalamnai nonga. Jwngw Iswrkou 
sabaikor hwnangou manwna Bini raoa gaswibw dhwrwmni mansifwrkou 

saikoa lasenw gaswibw aidayao onnanwi switwjwng bungw.

F.	  �Be gwhwa lohani brwiti raijw – Rom Hadormanifrai ujikanggwn. Be aidayao jwng mwnnwi 
fwrmanni ektiarkou beao hwbai:

1.	  �Rom Hadorma baptisma lanaini krui moha Ketholik Mwndlia ise gedersin. Rom Samraijwni rajthaonia 
Kristian samraijwni rajthaoni jabai. Pontifex Maximus-ni office-a Pope-ni office jabai.” 2

2.	  �Rom Samraijw gwglwinanwi gwmwrnaini unao Romanfwrni aswl gudi osurfwr arw arianfwrni 
thalangnai gaswibw gwhwfra Roman Ketholik Bishopni rwikhatini singao jajwbai, jaia maharaja 
gwmwrnaini unao biw gahai gagi jabai. Roman Ketholik mwndlia mulugao Rom Samraijwni jaigakou 
labai, je gwhwa aswlao mwdai-daorai kulumgra Rom Samraijwkounw swlihwlangdwng.” 3

G.	  �Iswrni mansifra (gwtarfra) “seni som arw somfwr arw adha som” –ao “bini akaiao hwjanai 
jagwn.” Beao gwbang bisoifra rwkha janw nanggou:

1.	  �Seni soma bwswrse, somfwr-a bwswrnwi, arw adha som-a adha bwswr. Amplified Baibelni rao 
danslainaiao “Bwswrtam kaose bwswr.”4

2.	  �Daniel arw Nujahwjanai bijabao be eke somkounw sni-bar hwnai jadwng (Daniel 7:25; 12:7; 
Nujahojanai 11:2,3; 12:6, 14; 13:5) Kebtam - “som, 
somfwr, arw adha som”; kebnwi – 42 danfwr; arw kebnwi – 
1,260 dinfwr. Bekou Ihudi Calendar-ni baidiywi dan-seao 30 
dinni somkou lanai jadwng, be Baibelao hwnai somfra hisab 
kalambla eke jwb: 3-1/2 bwswrfwr= 42 danfwr= 1,260 
dinfwr.

3.	  �Bhobisot banini raoao sansea gubwiao bwswrse  
(Esekiel 4:6; Bican Bijap 14:34).

4.	  �Bini kainw fica gonga (Kristoni hengtaya) Iswrni mansifwrni 
sayao 1,260 nabini raoao dinfwr arw 1,260 nonggubwi 
bwswr sason kalamgwn.

5.	  �Pope kantini sasona AD 538 ao jagaijendwng, jebla beni hengtaywi mwntam jwbtha Arian raijwfra 
fujananwi songhar kalamjayw. Bini sasona 1798 sim swlibai thayw jeblasim Napoleon-ni gahai 
mwntri, Berthier-a Pope Pius- vi kou bondi kalamw arw biw jwbtesaliaonw twiyw, bijwng lwgwsewi 
Pope-kantini rajkanti gwhwabw bi somaonw fwjwbsrang jayw. Jariminao be hwnai som 1,260 
bwswrni bhobisot bania rwkhaywi jafungsarw. Pope-kantini takwi be akromon kalamnaia twifram 
naini jokom janainimwn, natai jokom janainifrai biw dinwisimbw faham jagasenw dong.

6.	  �Matai 24:21 ao hwnai bwswna be somaonw jafungsardwng, jebla Iswrni bicafra boini krui gajrisinwi 
nasoi jadwngmwn. 22 siriao jwngnw fwrmaiw je Iswra bi nasoinai sanfwrkou fusunga mwnbla raobw 
Iswrni bicafra gwtangwi taorinanwi thanai nongamwn, bi nasoinaia besegrapni gajrimwn. Jebla 
Popekou 1798 ao jwbtesaliao bondi kalamnanwi dwnhwiw bi somnifrai gwbao somni sigangnw 
nasoinaia jwbdwngmwn. Be jataini gejerjwngbw Pope-kantia bwswn-ni baidi gwrwbw.

Nabini Som:
Som   = 1 bwswr
Somfwr   = 2 bwswrfwr
1/2 som   = 1/2 bwswr 

H.	  �Biw Iswrni berekaywi “dubgang arw nindinaini” batrafwrkou 
bunggwn. Sastwrao nindinaini wngtia mwnnwi dong:

1.	 �Fap kema hwnw hanaini dabi kalamw (Lukas 5:21).

2.	 �Gaokounw Iswr hwnnanwi dabi kalamnanwi lanai  
(Johon 10:33).

Be batrayao Pope-kantia gwrwbw na? Ou. Gibiao jwng bini fap kema hwnw hanaini dabi kalamnai fwrmankou, 
gaoswrni twngjwng lirnaini tunlainifrainw naini. “Kristojwng hwjanai ektiarni gejerjwng mansifwrni fapfwrkou 
tarwinw arw switwywinw douria kema kalamw.”5 Pope-kantia firtimini douriniao fap siman lanaini nemkantini 
gejerjwng Jisukou arwbao nindi baow, (Ebraiari 3:1; 8:1, 2 ) bwswnni baidi, Jisua jwngni dertsin douri arw 
Iswr arw mansini gejerao Jisua jwngni sase lo gejerari (1 Timoti 2:5) be bwswnkou pope-kantia engarw. Arw 
gubun mwnse Iswrkou nindinaia, Pope-a gaokounw Iswr hwnnanwi dabi kalamnai beni fwrman: “Jwng (Popefra) 
be firtimiao Bwlwgrasin Iswrni jaigayao dong.”6 Beao arwbao fwrman dongbaow. “Pope-a Jisu Kristoni ongaywi lo 
nonga, natai biw gaonw soyong, Jisu Kristo, mwdwmjwng kwbte jananwi dong.” 7
I.	  �Be gwhwa “somfwrkou arw ayenkou swlainw najagwn.” Unni Study Guide-ao jwng “somfwrni” 

swmwndwi naigwn. Be aidakou guarwi nainanggwn arw beni takwi aladaywi nainw gwnang. Natai “Ayen” 
kou swlainai aidaya ma? Amplified Baibelni rao danslainaiao “ayen” na “be ayen.” Rwkhaywi Iswrni Ayenkou 
swlainaini batra bungnai jadwng. Ou be nonggubwigou, je raobw tarwinw Iswrni Ayenkou swlainw haya, 
natai Pope-kantia swlainw najadwng na? Beni finnaia nongou. Roman Ketholik Mwndlini catechisms-ao Ji 
Hukumfwrni gejerao, Pope-kantia musuka dananwi kulumnw bada hwnai nwini ayenkou bwkar nanwi hwbai 
arw brwiti hukumni 94 swdwbfwrkou fusungnanwi dain-lo swdwbao labwbai arw Ji-ti hukumkou bahagw 
kalamnanwi mwnnwi hukumfwr kalambai. (Bekou nwngtanga gaonw anjart kalamnanwi naidw. Baibelni 
Ongkarlangnai 20:2-17 ao hwnai Iswrni Ji Hukumfwrkou nainanwi jeraokiani Catholic Mwndlini 
catechism-kou rujunanwi naidw.)

Beao jebw sondeho gwia, je Daniel 7 ni gong ficani gwhwa (Kristoni hengta) Pope-kanti. Gubun jebw 
songsthaya be gaswibw dain aidafwrjwng gwrwba. Arw, be gwdanwi fwrwngnai nonga. Gaswibw gahai 
Protestant Reformer - gagifra, raobw engarakwi,gaswibw bungdwng je pope-kantianw Kristoni hengta.8

1 W.E.H. Lecky, History of the Rise and Influence of the Spirit of Rationalism in Europe, Volume 2,40.
2 Alexander Clarence Flick, The Rise of the Mediaeval Church, 148,149.
3 Adolf Harnack, What Christianity? (New York: Putnam, second edition, revised, 1901), 269,2670.
4 Amplified Bible, La Habra, CA: The Lockman Foundation, 2015.
5 Joseph Deharbe, S.J., A Complete Catechism of the Catholic Religion (New York: Scwartz, Kirwin & Fauss, 1912). 279.
6 �Pope Leo xii, Encyclical Letter “The Reunion of Christendom”  

(dated June 20,1894) trans. In The Great Encyclical Letter of  
Pope Leo xiii (New York: Benziger, 1903), 304.

7 Catholic National, July 1895.
8 R. Allan Anderson, Unfolding the Revelation, 137.

Baibela bungw
Kristoni hengtaya
Iswrni Ayenkou
swlainw najagwn

9 “Jwbtha somsim” bini bijabkou kwbnanwi dwnnw Danielkou 
twnnakwimwn nama (Daniel 12:4)? Jwng bujinaini takwi Danielni 
bhobisot bania mabla bekeobaonw? 

Atikalao gwbang Kristianfra Kristoni hengtani swmwndwi gwrwnti 
fwrmainaikou mwndwng. Kristo hengtani swmwndwi wswitw 
batrafwrkou fwtainaia bomraijagwn. Baibelni gwdan fwrwngnai 
fwibla sase mansia ma kalam nanggou? 

“Tesalonikiani mansifwrni krui biswrw srang sringsinmwn, beao biswrw Gaham Radapkou gwswjwng 
najaodwng, arw befwrkou sanfrwmbw Sastwrkou forainanwi naidwng befwr batrafra nonggou na 
nonga” (Tonhorjanai 17:11 KJV).

Finnai: (Daniel 12:4) siriao, be bijabao mohor 
bunanwi “jwbnai somsim” be batrafwrkou kwbtenanwi 
dwnnaini takwi Nabikou bungnai jadwngmwn.  
6 siriao sase arfoni raoao swngbai, “Be swmwnangtao 
jataia bese gwbaoni unao jafungsargwn?” 7 siriao 
bungdwng, “Mwnse bwtwr, mwnnwi bwtwr, ar adha 
bwtwrsim jagwn.” Bi arfoa Danielkou rwkhaywi 
bungdwng je bi bijabni makase bahagwa jaia jwbnai 
bwtwrni bhobisot bani, biw Roman Ketholik mwndlini 
sason 1,260 bwswrni jwbnai 1798 somaosw bekeonai 
jagwn, jwrwi jwng be Study Guide bijabni gibi 
bahagwao swlwngbai. Obla somni jwbnaia 1798 ao 
jagaijendwng. Jwrwi jwng nubai, Danielni bijab-a 
swrgwnifrai jwngni takwi dinwi gwnangtar radabfwr 
dong. Jwng bikou bujitar nanggou.

Finnai: Jebla Baibelni gwdan fwrwngnaia fwiyw obla, 
mwnse lo rwikhatini kamania benw je Sastwrkou sabodanwi 
rujunanwi nainanggwn je be Iswrni Rao nonggou na nonga.

11 Ma nwng Jisuni dwiden langnaiao tabainw gwsw dong, emonki 
gwswao sablabw?

Jwbtha Bibungti
Gwbang gwnangti bhobisot banifwrkou Baibelni bijab Daniel arw Nujahwjanai-nifrai fwigou Amazing Facts ni 
Study Guides-fwrao fwrmainai jagwn. Iswra befwr jahwnni takwi Nabini raofwrkou hwnai jadwng:
A.	� Firtimini jwbtha jataifwrkou nujahwnw
B.	� Jisu arw Switanni gejerao daoha janaini jwbtha kondoao bahagw lanaifwrkou sinainw
C.	� Switanni gajri tirangta lanaini gejerjwng jwng gaswikoubw kwifwtao kwklwinw arw songhar kalamnw 

najanaikou rwkhaywi nujahwnw
D.	� Bisarni gejerjwng rwikhati arw onnaikou hwnw; Iswrni gwtarfwrkou nujahwnw
E.	� Jisukou gwjou kalam– Bini basainai, onnai, gwhw, doya, arw niai.
Gahai Bahagw Lagrafra Gole Gole Nujagwn
Jisu arw Switanni gejerao daoha janaini jwbtha kondoao gahai bahagw lagrafra Nabini raofrao gole gole 
nujagwn. Beao lafadernaiao: Jisu, Switan, America, Pope-kanti, Protestant Mwndlifwr, arw Jiumani swmwndwi. 
Jisua Nabifwrni bungnai raofwrni gejerjwng gaoni radabfwrkou gole gole bungw jen Bini onnai arw rwikhatini 
sabodan hwnai batrafwrkou rwkha rwkhaywi sondeho gwia lasenw mitinai badi.
 

Nwngni Finnai:    

1.	 Ang oraibw sannwmwn je Kristoni hengtaya sase mansi, songstha nonga. Ang 
gwrwnti nama? 
Finnai: Be Study Guide-a fwrman kalambai je Kristoni hengtaya mwnse songstha – be Pope-kanti.  
Daniel 7:8 ao hwnai swdwbtifwr “Mansini megonfwr” be dwidengirikou bungnai jadwng. Nujahojanai 13:18 
ao onjima gwnang mansini swmwndwi bungnai jadwng. Daniel 8 ao Grik-kou bwrma-jwng rujunai jadwng 
arw bini dwidengiri, Maha Alexander-kou gongjwng rujunai jadwng. Bi badinw Kristoni hengta-niabw eke. Be 
songsthaya pope-kanti. Pope-a office-ao bini tangdwi jananwi maow. Daniel 7 ni bhobisot banini raoa bungakwi 
je popefra gajri arw je Ketholikfra Kristian nonga. Beao gwbanganw gudung, onsula Ketholik Kristianfwr dong. 
Theubw be Kantikou, Kristoni hengta bungnai jayw manwna be kantini gejerjwng Jisuni ektiarkou inaiwi senanwi 
lanai jadwng arw Bini Ayenkou swlainw najadwng.

2.	 Kristianfra Kristian dhwrwmkou Ayen danaini gejerjwng mani hwnaikou nwng 
giani sannw nama? 
Finnai: Nonga. Baibela rwkhatar je mobe lamajwng thanggwn bikou gaswibw gaoba gaoni sannaijwng 
udangsriywi saikonanwi lanw hananggou (Josua 24:15) – Emonki biw Iswrkou engarnwbw saikonw hanaini 
udangsri thananggou. Swrjigiria Adom arw Haoa-nw saikonw hanaini udangsrikou hwdwngmwn, emonki Bikou 
maniyini gejerjwng gaoswr sanwi arw Iswrkou duku hwnai jablabw – saikonw hayw. Bra braywi kulumhwnaikou 
Iswra najaoa. Bra braywi kulumhwnaia Switanni dhwrwm. Iswrni dhwrwma onnaijwng najanai. Jarimina 
fwrman kalam bwdwng je jeblanw mwndlia ayen dananwi gaoswrni fwtainaikou bra braywi lahwnw najadwng, 
oblanw nasoinai arw sitarnaia jadwng. Gejer jugni amwlao, fica gongni sasonao, nasoinanwi butarnaini jarimin 
kounw nunanwi mitinw mwnbai.

3.	 Ang gwrwnti bujinw hagou, natai angni sannaiao Kristoni hengtaya binw jaia 
oraibw tallaywi Iswrni bereka kalamw. Be fwtainaia gwrwnti nama? 
Finnai: Jwng oraibw “berekani” swdwbni wngtikou “bini jenga” hwnnanwi bahaiw. Be bw wngti jayw “ bini 
jaigayao” eba “ bini ongaywi.” “Kristoni hengtani daia biw gaonw Iswr hwnnanwi dabi kalamnanwi layw. Biw dabi 
kalamw:

A.	 Bini dourifra fap kema kalamw – Iswr lo fap kema hwnw hayw (Lukas 5:21)
B.	� Biw Iswrni Ayenkou swlainaini dabi kalamw, nwini hukumkou (musukafwrkou kulumnaini bereka) arw 

jwbtha ji-ti hukumkou kaonwi bahagwao kalamdwng. Iswrni Ayenkou swlainw haya (Matai 5:18).
C.	 Be firtimiao pope-a sase Iswr.

Switani Gibi Bitangki
Switanni gibi bitangkia Iswrni jaiga arw ektiarkou senanwi lanw. Bini tangkia Iswrkou hwkharnw arw Bini 
jaigakou lananwi sason kalamnw. (Study Guide 2 kou naidw.) Jebla Switana swrgwnifrai engar jadwng, bini 
tangkia swlaiakwi natai barasinsw jadwng. Biw rwja rwja bwswrni frainw hastaibai tadwng, gubun gubun mansi 
tandwifwrkou bahai nanwi, Iswrkou opoman kalamdwng arw Bini jaigakou lanw najabwdwng.

Nwngni Swnglufwrni Finnaifwr

Kristoni Hengtaya Dhwrwmia Nujayw
Be jwbnai bwtwrao Switani tangkia mansifwrkou bomrainanwi Kristo 
hengtani unao thanghwgwn arw Iswrni jaigakou lagwn. Biw dhwrwmia arw 
gwtar nujaflagwn. Daniel arw Nujahwjanai bijabfwrni bhobisot banini aswl aidaya 
Switani fandw arw gajri bitangkikou nujahwnw arw mansifwrkou Jisuniao dwiden langnanwi Bini Raoao gwgwm 
kalamnw arw rwikhati mwnhwnw.

Kristoni Hengtaya Gwbangkounw Bomraigwn
Gwbangsin mansifra Kristo hengtani unao thangwn (Nujahojanai 13:3). Biswrw Kristoni unao thangdwng 
hwnnanwi sangwn. Saiko janai lo rwikhati mwngwn (Matai 24:23, 24). Biswrw rwikhati mwngwn manwna 
biswrw gaswibw dhwrwmni fwrwngnai arw gagifwrkou Sastwrjwng anjart kalamnanwi naigwn (Jesaia 8:20). 
Dhwrwmni togainaia jeraobw dong. Sastwr nongabla jwng baradrai sabodan janw haya.

4.	 1 Johon 2:18-22 ao Baibela gwbang Kristo hengtani swmwndwi bungakwi nama? 
Finnai: Nongou. Jariminni gejerjwng gwbang Kristo hengtafwr dongmwn jaifra Iswrni raijwni berekaywi 
kamani maodwngmwn. Theubw, Nabini gaswibw raofwrni gejerjwng mwnse lo gwhwa bises kalamnanwi 
Kristo hengtani akua jafungsarw. Daniel 7 arw 8 arw Nujahwjanai 13 balabao komwiblabw Kristo hengtani 10 
sinaihwnaini akufwrkou fwrmainai dong. Befwr 10 sinaiti dagwfra mwnse gwhwao lo gaswibw jafungsarw – 
biyw pope-kanti.

5.	 Bhobisot baniao, “junarni” wngtia “junarbadini” akol-akufwrkou dintiyw nama? 
Finnai: Nongtara. Iswra junarni nerswnkou sase sasongiri, raijw, swrkar, eba hadorkou fwrmainw bahaidwng. 
Bhobisot baniao swrkarfwrkou fwrmainw be Iswrni fao. Bebadi jwngbw somao kalamw. Jwng Russiakou mufur 
junarni nerswn hwdwng, Americani nerswna Kurua bajw, baidi baidi. “Junarni” nerswna mane gwiyi, opoman 
kalamnaini swdwbti nonga. Be “junar” eba “jontu” ni manea eke. Emonki Kristokoubw Johon baptisma hwgraya 
menda ficajwng rujudwng (Johon 1:29) arw twnhorjanai John-a (Nujahojanai 5:6, 9, 12, 13). “Junar” ni 
swdwbtikou Iswra hadorfwr arw dwidengirifwr – mwjang arw gajrini swmwndwi fwrmainaini takwi bahaidwng.

Beyao Nwngtangni Bibungti Eba Swnglupwrkwo lirnanwi Swngdw

Be Study Guide a 27 fariaoni mwnselo!
Mwnfrwmbw aidaya gwmwtao nwngoutarfwrjwng bungfobna dong bifwrw nwngkou 

arw nwngni nokorkou  swlaihwgwn arw oraisomni lagwi jwrnaini mijing hwgwn.  
Be forainaiao dwidengra mwnfrwmbw bijabkou nagarnw nanga!

Nwngthanga jwngni sigangni 14 Study Guides-kou nubai na? Nuakwibla, be hwnai tongao lirhortardw.
Amazing Facts India, Post Box No 51, Banjara Hills, Hyderabad - 500034 

1.	 Daniel 7 Balabao mobe mwnbrwi  
raijwfwrkou junarjwng rujunai  
jadwng? (4)

	� Sweden
	� Misor
	� Grik
	� China
	� Media-Paresia
	� Japan
	� Babil
	� Iraq
	� Rom

2.	 Gahayao hwnai mwnbrwi batrapwrao, 
gahayao hwnai parilaiyao hwnai 
swdwbpwrni unao tanai mwnse 
hangkwkwo bahaina iunni nerswnni 
swdwbari wngtikwo abung kalam 
(gahayao bidinti nai): (4)

A Songhar, B bwswr, C hadorfwr, D subung, E gwkrwi
Bebadi: Junarfra raijwfwr eba                  kou fwrmaiw. 
Dwia gwbang                   kou fwrmaiw.
Gangfra                   kou fwrmaiw. 
Barfra daoha, daorao-daosi, arw                   kou fwrmaiw. 
Mwnse nabini dina sanse gubwi                   jwng soman. 
3.	 Rakhos junarni koroao 10 gongfra (1)

	� Ji bwswrfwr
	� Ji beses nwgwrfwr
	� Arfofwr
	� Dhwnfwr
	� Ji raijwfra Rom hadorma nifrai gaosradwng.

4.	 Gongficani gwhwjwng besebang 
harifwr eba hadorfra bufujadwng? (1)

	� Dain	 	� Do
	� Se	 	� Tam

5.	 Gongficani gwhwa, eba Kristoni 
hengtaya (1)

	� Babilni sase gahai mwntri.
	� Romni somnifrai sase gajri sasongiri.
	�Jisuni nwithi fwinaini unao mwnse duthang gwhw 

nujafwigwn.
	� Iswrkou fwtaiyi.
	� Pope-kanti.

6.	 Gahaiao hwnai farilaiaoni gongfica 
(Kristo hengta)ni switw batrafwrkou 
anjart kalamnanwi naidw: (3)

	� Be misornifrai fwinai.
	� Be Iswrni mansifwrkou nasoigwn.
	� Babil gwglwinaini unaonw ujikangnai.
	� Iswrni berekaywi geder batrafwr bunggwn.
	� Be Iswrni Ayenkou swlainw najagwn.

7.	 Nabini raoao, “som, somfwr, arw adha 
som” (1)

	� Santam arw sanse adha gubwi dinfwr.
	� 42 bwswrfwr.
	� 1,260 bwswrfwr.

8.	 Mabla “somni jwbnaia” jagaijendwng? (1)
	� AD 31
	� AD 1991
	� AD 588
	� AD 1798

9.	 Kristoni hengtaya mwnse songstha, 
sase mansi nonga. (1)

	� Nongou.	   Nonga.
10. Kristoni hengtaya atikalaobw taorina 

dong. (1)
	� Nongou.	   Nonga.

C

Fwrmaiti bilaikwo phwjwbnaini sigang onnanwi be aidakwo phoraiyw. Gaswibw pinnaifwrkow porainai guidao 
mwnnw hagwn. Thar pinnaikwo dagi hwdw. (1) ao tanai anjimapwra thar pinnaipwrni onjimakwo dinthiyw.

Formkwo abung kalamnw takai onnanwi “Adobe Reader” bahaiyo.

15 Unni bilaiao tabai tadw

Gubwirao Bilai

https://get.adobe.com/reader/

11. Ayen danaijwng switw kulumnai kou 
Iswra gonaiw. (1)

	� Nongou.	   Nonga.
12. Gahai mwntri Berthier-a popekou 

bondi kalamnaia pope-kantikou 
jokom kalamdwng. Bini jokom janaia 
dinwisimbw fahamjagasenw dong. (1)

	� Nongou.	   Nonga.
13. Be jwbnai bwtwrao Iswrni bicafwrnw 

atmik rwikhatini takwi gahaiao hwnai 
mobe batraya gwnangti? (1)

	� Fwsaonw swlwng.
	� Subungfwrni sigangao aros kalam.
	� Baibel-jwng gaswibw dhwrwmni fwrwngnaifwrkou 

anjart kalam.

14. Duku nangblabw, Nwngtanga jerao 
Jisua dwidenlanggwn beao tabainw 
gwsw jadwng na? 

	� Nongou.	   Nonga.

Arw gaswibw swnglupwrni pinnaikwo hwnw ti kalam!

Study Guide 15  •  Who is the Antichrist?  •  Boro

Mung tisonnw takai nwngtangni mung, email arw janbung nomborkwo hw. 

